
Elin Lindenskov
Kjak síða10

Grønur 
politikkur 
í góðum 
hondum

Kristina háfoss
Kjak síða 10

Nú 
er nokk 
bíðað

Søgan um kanningarstjóran, sum 
skuldi kanna handfaringina hjá løg­
manni og Kári P. Højgaard, lands­
stýrismanni, í sambandi við málið 
um Skálafjarðartunnilin, er vorðin 
ein pínlig søga.

Eitt er, at løgtingsumsitingin ikki 
hevur hugsað seg nóg væl um, tá 
hon valdi ein kanningarstjóra, har 
tey flestu máttu gruna, at ivi fór at 
verða sáddur um gegnið. Hann hev­
ur verið uppi í viðurskiftum, sum 
hava við málið at gera, og so hevur 
hann umboðað flokkin, sum stýrir 
í Føroyum, í Løgtinginum. Gamaní 
er tað langt síðani, men løgtingsfor­
maðurin kundi valt onkran annan, 
sum ikki hevði verið tengdur at 

málinum um Skálafjarðartunnilin, 
og sum ikki hevði verið tingmaður 
fyri Fólkaflokkin.

So hevði hann sloppið undan 
misteinkiliggering, og at miðlarnir 
fóru at grópa fram neyðuga til­
farið..

Tað gav at bíta, tá løgtingsfor­
maðurin – heldur irriteraður – í 
útvarpinum svaraði, tá hann varð 
spurdur um júst valið av Annfinni 
Vitalis Hansen, svaraði: »Skuldi eg 
kanska valt ein, sum meinti tað 
mótsæta?« Hvør skal siga, at nú 
hevði hann valt ein, sum meinti 
hetta heldur enn hitt.

Løgmaður staðfesti eisini, at nú 
var kanningarstjóri settur, sum fór 

at koma til ta niðurstøðu, at alt var 
farið rætt fram.

Tey, sum gittu, at hetta fór at elva 
til rok, fingu rætt. Og rokið endaði 
við, at Annfinn Vitalis Hansen 
trekti seg sum kanningarstjóri. 
Ikki vegna gegni, men vegna »rok 
um sín persón«.

Og júst tað, at løgfrøðigurin legði 
dent á, at hann ikki trekti seg vegna 
gegni, men vegna »rokið um sín per­
són«, skal nú verða grundarlagið 
fyri, at hann kann senda løgtingi­
num eina rokning – sum gitt verður 
er smáar 100.000 krónur.

Hetta talið man fara at koma fyri 
ein dag, hóast løgtinsumsitingin 
enn ikki vil upplýsa tað.

Tað vil siga, at skeiva valið av 
Annfinni Vitalis Hansen sum kann­
ingarstjóra fer at kosta skattgjald­
arunum hesar smáar 100.000 krón­

ur. Almennar skattakrónur, sum 
verða brúktar til onga nyttu.

Hetta er stór skomm. 
Vit skilja væl, at tað er góður 

fongur hjá advokatum at fáa eina 
dómarakanning, sum lættliga gevur 
eina millión og meira í kassan. Men 
hetta málið er ein stór skom – ikki 
bara fyri løgtingsformannin og 
hansara fólk. Hetta er eisini skomm 
fyri advokatstandin í Føroyum.

løgtingið gjalda fyri rokið

Sjúrður Skaale hevði hós­
dagin eitt lesarabræv í Jyl­
lands-Posten um grindadráp. 
Hetta er í kjalarvørrinum av, 
at TV2 seinastu dagarnar 
hevur havt tíðindastubbar úr 
Føroyum um Sea Shepherd 
og grindadrápið.

Sjúrður Skaale ásannar, at 
grindadrápið sær ógvulisgt 
út, men fýlist á, at ramman 
runt tíðindaflutningin hjá 
TV2, ger myndina verri enn 
hon er.

Fyri at viga upp móti ógv­
usligu myndunum, tekur 
Sjúrður Skaale eina gjøgn­
umgongd av lívinum hjá 
teimum ymisu djórunum, 
vit eta her í Føroyum. Um vit 
ikki ótu tvøst, so ótu vit meiri 
av øðrum kjøti, sigur hann.

– Grindahvalurin livir 
alt sítt lív úti á opnum havi. 
Hann verður ikki veiddur. 
Hann verður einans rikin upp 
á land, um han kemur inn 
millum oyggjarnar. Hvalurin 
livir í frælsari náttúru – og 
verður avlívaður í frælsari 
náttúru. Deyðskrampin 
sæst. Avskorna høvd hvals­
ins sæst. Blóðið sæst. Og 
– yndismyndevni hjá mynd­
afólkunum – tað blóðreyða 
havið sæst, greiðir Sjúrður 

Skaale frá.
Hetta samanber hann 

so við aðra matvørufram­
leiðslu.

– Grísurin, høsnarungin 
og kúgvin verða hildin í 
fangaskapi frá føðing, og tað 
er torført at próvføra, at tey 
liva eitt virðiligt lív. Men bæði 
teirra neyðarsliga tilvera og 
slaktingin av teimum fyri­
ferst handan læstar dyr.

– Grísar og kýr hava 
eisini deyðskrampar. Tey 
verða eisini skorin upp. Og 
teirra blóð flýtur eisini. Tað 
sæst bara ikki. Tað er hesin 
munurin, ið ger, at grinda­

drápið verður kallað eitt 
blóðbað, men slaktanin av 
innibyrgdum djórum einans 
er góð og neyðug matvøru­
framleiðsla.

– Taka vit alla søguna við, 
er grindadrápið nógv meiri 
etiskt og humant enn tað, 
sum fyriferst á sláturhúsum 
um allan heimin, og sum vit 
stuðla, hvørja ferð við keypa 
ein búff í keypssamtøkuni, 
skrivar Sjúrður Skaale víðari. 
Men grindadrápið gevur betri 
sjónvarpsmyndir, og tí er tað 
tann vegin, at Sea Shepherd 
økir um sín limaskara og 
sínar inntøkur.

Sjúrður Skaale verjir 
grindadráp í JyllandsPosten

Løgmansskrivstovan lýs­
ir nú eftir dugnaligum og 
ágrýtnum sendimanni at 
standa á odda fyri nýggju 
sendistovu Føroya í Mosk­
va.

Tað sigur Kaj Leo Holm 
Johannesen, løgmaður, í 
fráboðan.

Uppgávurnar hjá send­
imanninum eru at virka 
sambært uttanríkispolitikki 
Føroya, at umboða føroysk­
ar myndugleikar mótvegis 
russiskum myndugleikum 
og øðrum sendistovum í 
Moskva og at røkja sam­
bond við russiskt vinnulív 

og mentanarlív.
Arbeiðsøki sendistov­

unnar fevnir tí um bæði 
politiskt, vinnuligt og ment­
anarligt virksemi.

Umsóknir skulu vera 
Løgmansskrivstovuni í 
hendi í seinasta lagi mán­
adagin 8. september 2014 
klokkan 12.00

Starvið verður sett frá 
1. november 2014 ella so 
skjótt, sum til ber.

Skulu seta ágrýtnan 
sendiman í Moskva

Rokið og rokningina er 
skomm fyri advoktastandin


